
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

যাদৃশী বাসনা তাদৃশী ঘটনা।
৩০৯


অর্সিনোর প্রতি স্বীয় গুঢ়ানুরাগ ব্যক্ত করিবার নিমিত্ত উক্ত উপন্যাস কল্পনা করিলেন।

 সে যাহা হউক। বাইওলা যুবরাজের সহিত যৎকালে এবম্প্রকারে কথোপকথন করিতেছিলেন সে সময় হঠাৎ এক ব্যক্তি আসিয়া তাঁহাদের সম্মুখবর্ত্তী হইল। যুবরাজ তাহাকে ওলিভিয়ার ভবনে প্রেরণ করিয়াছিলেন। সে তথাকার সমাচার আনয়ন পূর্ব্বক নিবেদন করিল মহারাজ আমি কামিনীর দর্শন প্রাপ্ত হইলাম না, যুবতী স্বকীয় কর্ম্মকরীর দ্বারা আপনার কথার এই উত্তর পাঠাইয়া দিলেন অদ্যাবধি সপ্ত বৎসর কাহাকেও আপনার আস্য দর্শন করাইবেন না, সন্ন্যাসিনীর ন্যায় বদনাবরণ ধারণ পুরঃসর সোদরের নিমিত্ত নিজ কুটীরে বসিয়া অজস অস্রপাতে কাল যাপন করিবেন। যুবরাজ এতদ্বার্ত্তা শ্রবণে উচ্চ স্বরে বলিলেন হায় যাহার চিত্ত মৃত সোদরের নিমিত্ত এতাদৃশ শোকাকুল, তাহার হৃদয় মদনবাণে আহত হইলে, না জানি কতই প্রেম প্রকাশ হইবে। পরে পুরুষ বেশধারিণী বাইওলাকে সম্বোধন করত কহিলেন সিজারিও আমার মনোগত সকল বিষয় তোমার নিকট প্রকাশ করিয়া কহিয়াছি, হে সুশীল তুমি একবার ওলিভিয়ার নিকেতনে গমন কর, তাঁহার সহিত সাক্ষাৎ না করিয়া আসিও না, তাঁহার গৃহদ্বারে দণ্ডায়মান হইয়া সম্ভাষা করিও যাবৎ তোমার সহিত সাক্ষাৎ না করেন তাবৎ সে স্থান হইতে বিচলিত হইও না। বাইওলা বলিলেন প্রভো যদিস্যাৎ সেই মহিলা কথোপকথন করিতে অনুমতি করেন কি করিব? অর্সিনো বলিলেন কথা উপস্থিত হইলে আমার প্রণয়ের প্রসঙ্গ করিও আমি তাঁহার নিমিত্ত যে প্রকার ব্যাকুল হইয়াছি দেখিতেছ উত্তম রূপে কহিয়া শুনাইও, তুমি অতি উপযুক্ত পাত্র, আমার পক্ষ হইয়া তাঁহার সহিত বিলক্ষণ রূপে কথোপকথন করিতে পারিবে এবং দৃঢ় বিশ্বাস হয় প্রবীণ

